SKJAL 4

UPPSKOT

til

Innihaldið í kunngerðum um fyrisiting

og virksemi hjá Búnaðargrunninum

23. oktober 2003

Skotið verður upp at gera tvær kunngerðir:

· Kunngerð um fyrisiting av Búnaðargrunninum

· Kunngerð um virksemi Búnaðargrunsins

Kunngerð um fyrisiting av Búnaðargrunninum

Heimild:
-
§ 11, stk. 4 í uppskoti til lóg um búnaðargrunn

Stýrið:
-
Stýrið er viðtøkuført, tá formaðurin og minst 2 aðrir stýrislimir eru møttir


-
Stýrið tekur avgerðir við vanligum atkvøðumeiriluta


-
Standa atkvøðurnar á jøvnum, er atkvøða formansins avgerandi

Stýrisfundir:
-
Fundur verður hildin, tá formaðurin, tveir stýrislimir ella stjórin biður um tað


-
Stjórin boðar við minst 7 daga freist til fundar við upplýsingum um dagsskrá. Um allir stýrislimir eru samdir, kann víkjast frá hesi mannagongd


-
Stjórin er fundarskrivari.


-
Fundarfrágreiðingar verða førdar í gerðabók. Ein minniluti kann krevja sína støðu tikna við í gerðabókina.


-
Gerðabókin verður undirskrivað av stýrislimum og stjóra

Stjórin:
-
Stjórin hevur dagligu leiðsluna av grunninum um hendi


-
Stjórin setir starvsfólk innan fyri tað starvsfólkatal og lønarkarmar, sum Vinnumálaráðið góðkennir


-
Stjórin hevur eftirlit við játtaðum umsóknum


-
Stjórin bindur grunnin við undirskrift síni. Til upptøku av láni krevst tó eisini undirskrift stýrisformansins.

Starvsreglugerð:
-
Stýrið ger starvsreglugerð, ið skal góðkennast av landsstýrismanninum

Høli:
-
Búnaðargrunnurin hevur høli saman við jarðarumsitingini

Roknskaparhald:
-
Stýrið ger roknskaparreglugerð, ið skal góðkennast av landsstýrismanninum


-
Stjórin og stýrið hava ábyrgd av roknskaparhaldinum


-
Grannskoðaður roknskapur og ársfrágreiðing skulu latast landsstýrismanninum innan 1. juni

Kunngerð um virksemi Búnaðargrunsins

Heimild:
-
§ 5, stk. 2, § 9, stk. 4, § 10, stk. 1 og § 11, stk. 4 í uppskoti til lóg um búnaðargrunn

Lánsumsóknir

Umsóknarblað:
-
Umsókn skal sendast Búnaðargrunninum á serligum umsóknarskjali hjálagt viðkomandi upplýsingar

Upplýsingar:
-
Búnaðargrunnurin ger leiðbeining, ið lýsir, hvørjar upp​lýsingar skulu latast í sambandi við lánsumsóknir. Tílíkar upplýsingar eru m.a.:


-
Upplýsingar um umsøkjara, og undir hesum um jarðarbrúkskunnleika


-
Endamálið við ætlanini, sum lánið skal brúkast til


-
Nágreinilig lýsing av ætlanini, og undir hesum kostnaðarætlan, tíðarætlan o.a.


-
Upplýsingar um lán, sum umsøkjarin hevur frammanundan


-
Rakstrarætlan, ið vísir, um raksturin kann bera lánið.


-
Roknskapir fyri nøkur ár og frágreiðing um royndir við virkseminum higartil.


-
Umsøkjari skal harumframt lata allar aðrar upplýsingar, sum eru viðkomandi fyri lánsveitingina og viðgerðina hjá grunninum.

Treytir fyri at fáa lán

Endamál:
-
Lán kunnu verða veitt til tey endamál, sum eru ásett í § 2 í lógini

Búskaparligar

fortreytir:
-
Lán kann einans verða játtað, um raksturin kann bera lánið

Lántakarar:
-
Lán kunnu játtast festarum, jarðaeigarum og teimum (persónar, feløg), sum reka virksemi, ið heimild annars er fyri at játta lán til sambært lógini. 


-
Tá lán verða veitt til felagshagar, er tað hagastýrið við heimild frá hagafundi, sum er lántakari

Lánstreytir

Renta og 

avdráttartíð:
-
Grunnurin kann játta lán til hesar treytir:


-
afturgjaldstíð upp til 25 ár fyri lán til fasta ogn og upp til 10 ár fyri onnur lán


-
renta upp til 1/5 lægri enn meðalrentan hjá peningastovnunum fyri samsvarandi lán


-
Lánstreytirnar í lánum, sum Jarðargrunnurin hevur veitt, verða ikki broyttar samsvarandi frammanfyri standandi

Aðrar treytir:
-
Lántakarin skal á hvørjum ári lata grunninum ársroknskap

Viðgerð av umsóknum og lánsveiting

Viðgerð:
-
Eftirkannast skal, um treytirnar fyri, at lán kann játtast, eru til staðar, og um allar viðkomandi upplýsingar eru fingnar samsvarandi krøvum grunsins.


-
Støða skal takast til, um upplýsingarnar kunnu haldast at vera eftirfarandi, og um tær geva fullgóða lýsing av ætlanunum hjá umsøkjaranum 


-
Metast skal um rakstrarætlanina hjá umsøkjara​num og framtíðarætlanir annars, hvørt hesar er realistiskar í øllum liðum


-
Grunnurin tekur støðu til útlitini fyri, at virksemið kann bera lánið


-
Á hesum grundarlagi verður gjørd ein samlað meting, og eitt tilmæli um møguliga lánsveiting verður gjørt til stýrið

Mannagongdir

v.m.:
-
Grunnurin ger skrivliga mannagongd, sum skal fylgjast í sambandi við viðgerð av umsókn um lán


-
Allar upplýsingar og metingar, sum liggja til grund fyri endaligari støðutakan til lániumsókn, skulu skjalfestast.

Útgjalding:
-
Tá játtað lán verða útgoldin, skal Búnaðargrunnurin tryggja sær, at lán verða brúkt til ætlaða endamálið. Hetta kann t.d. verða gjørt við at krevja skjal​prógv fyri útreiðslunum.

Lánsrøkt

Virðismeting:
-
Øll lán eiga at verða mett eina ferð um árið. Grunnurin ger skrivliga mannagongd fyri roknskaparliga virðismeting av lánum


-
Lán størri enn 1 mió. kr. og lán, har skyldurnar mótvegis grunninum ikki eru hildnar, skulu virðismetast hvørt lánið sær.


-
Hesi lánini skulu leggjast fyri stýrið at ganga ígjøgnum eina ferð um árið


-
Avsett verður móti tapum, grundað á roknskaparligu virðismetingina.

Eftirstøður:
-
Grunnurin ger skrivliga mannagongd fyri at rykkja eftir lánsgjøldum, og undir hesum hvussu ofta rykkjast skal, áðrenn onnur stig verða tikin

Gjaldsavtalur:
-
Grunnurin kann gera avtalu við lántakaran um lægri lánsgjald í avmarkað tíðarskeið, og undir hesum at leingja lánskeiðið


-
Gjaldsavtala kann einans verða gjørd, um lántakarin ikki megnar at gjalda skuldina, sum er, og um grunnurin metir, at útlit eru fyri, at lántakarin kann røkja lánskyldurnar sambært gjaldsavtaluni

Innheinting:
-
Um tey stig, sum frammanfyri eru nevnd, ikki føra til, at lánskyldurnar verða hildnar, skal grunnurin taka støðu til aðra framferð og undir hesum møguliga taka stig til innheinting av skuld


-
Grunnurin ger skrivliga mannagongd fyri innheinting

Skjalfesting:
-
Øll viðgerð hjá grunninum í sambandi við lánsrøkt og lán, har skyldurnar mótvegis grunninum ikki eru hildnar, skal skjalfestast

Fígging av festikontu

Studningur:
-
Peningur kann játtast av festikontu til ætlanir, sum hava til endamáls at skapa varandi virðisøking av festinum, t.d. fyri at viga upp ímóti avleiðingum av sølu av fastari ogn burturav festinum.


-
Studningur kann veitast til:


-
keyp av búnaðarjørð (jarðarfyrisitingin er tá formligur keypari)


-
ábøtur, velting og nýdyrking av búnaðarjørð


-
aðra varandi betring av festinum


-
Játtast kann ikki av festikontu til tey endamál, sum eru nevn í § 2, stk. 1 í lóg um Búnaðargrunn, punktini 2 og 4 til 8.

Umsókn:
-
Umsókn skal sendast Búnaðargrunninum á serligum umsóknarskjali hjálagt viðkomandi upplýsingar


-
Búnaðargrunnurin ger leiðbeining, ið lýsir, hvørjar upp​lýsingar skulu latast í sambandi við umsókn um fígging av festikontu. Upplýsingarnar, sum skulu latast, eru í høvuðsheitum tær somu, sum tá talan er um lán.

Treytir og 

viðgerð:
-
Treytirnar fyri at fáa fígging av festikontu og viðgerðin av umsóknum er tann sama sum fyri lán

Avskriving av skuld

Grundarlag:
-
Støðutakan til avskriving byggir á somu handilsligu treytir, sum fíggingarstovnar vanliga brúka, tá teir taka støðu til møguliga avskriving av skuld.

Umsókn:
-
Lántakari kann søkja Búnaðargrunnin um, at partur av skuldini verður eftirgivin. Hjálagt umsóknini skal vera:


-
Roknskapir fyri seinastu 4 árini, ið eru uppsettir samsvarandi standard ársroknskapi hjá grunninum


-
Upplýsingar um hendingar eftir roknskaparlok, sum hava ávirkað fíggjarstøðuna


-
Váttan frá lántakara um, at hesin hevur latið allar upplýsingar, sum eru neyðugar til at gera ársúrslitið upp, og at roknskapirnir geva rættvísandi mynd av fíggjarstøðuni

Viðgerð:
-
Kannað verður, um upplýsingar, sum eru fingnar í umsóknini, eru nøktandi


-
Gjaldsevnini verða roknað út við støði í úrslitinum áðrenn rentur og avskrivingar og roknaðari løn til festara og møguliga hjúnafelaga.


-
Út frá hesum verður roknað út, hvussu stórt lán virksemið er ment at bera, og úrslitið verður samanhildið við samlaðu skuldina og trygdarvirðini hjá grunninum


-
Á hesum grundarlagi verður gjørd ein samlað meting av støðu og útlitum, og eitt tilmæli um møguliga avskriving av skuld verður gjørt til stýrið


-
Grunnurin ger harumframt eina meting av rakstrinum hjá lántakara og undir hesum:


-
inntøkumøguleikar við forsvarligum og nøktandi rakstri


-
væntaðir rakstrarkostnaðir við somu fortreytum


-
Møguliga roknaða løn til lántakara  og møguliga hjúnafelaga við somu fortreytum


-
Um munur er á hesum metingunum og veruligu tølunum, skal metingin takast við í samlaðu metingina og tilmælið.

Mannagongdir

v.m.:
-
Grunnurin ger skrivliga mannagongd, sum skal fylgjast í sambandi við viðgerð av umsókn um avskriving


-
Allar upplýsingar og metingar, sum liggja til grund fyri endaligari støðutakan til umsókn um avskriving av skuld, skulu skjalfestast.


-
Gjørdur verður standard ársroknskapur, sum umsøkjari skal brúka. Hetta er ein myndil til ein ársroknskap við rakstrarligari uppseting, sum gevur nágreini​ligar upplýsingar um rakstur og fíggjarstøðu og harumframt uppgerð av skattskyldugari inntøku.

